
Inngangur 
Skýrslan er lögð fram á aðalfundi Hestamannafélagsins Ljúfs þann 15. janúar 2023 en í henni er gerð grein 

fyrir margþættri starfsemi félagsins á síðastliðnu starfsári. Aðalfundur félagsins 2022 var haldinn á 

Grunnskóla Hveragerðis, þann 17. Febrúar. Á fundinum voru kjörin í stjórn Cora Class, Erla Björk og Snævar 

Freyr.  

Stjórn fundaði 8 sinnum á starfsárinu. Þá var stjórn með lokaðan hóp á samfélagsmiðlum sem nýttur var í 

umræður, hugmyndir og til upplýsinga, um framgang og stöðu þeirra verkefna sem stjórn vann að, á milli 

funda. Á starfsárinu hefur einn félagsfundur verið haldinn. Í stjórn sitja: 

Ragnhildur Gísladóttir – Formaður 

Cora Jovanna Claas – gjaldkeri 

Erla Björk Tryggvadóttir – varaformaður 

Snævar Freyr Sigtryggsson – meðstjórnandi 

Þórunn Bjarnadóttir – ritari 

Í varastjórn sitja: 

Arnar Bjarki Árnason og Nicolas Gadanyi  

Félagsmenn 
Félagsmenn voru 172 árið 2021 en eru nú orðnir 185 talsins og þar af 81 félagsmenn á aldrinum 17 ára og 

yngri og 70 ára og eldri.   

Samningar 

Þjónustusamningur. Þjónustusamningur við Hveragerðisbæ var endurnýjaður á árinu. Samningurinn er að 

miklu leyti óbreyttur frá fyrri samning fyrir utan hækkanir á styrkjum og ný grein er hljóð svo: 

Hveragerðisbær sér um snjómokstur á vegi að hesthúsahverfi og á hringbraut eftir samkomulagi þar um. 

Einnig hefur samningur um afnot af beit á Sólborgarlandinu verið endurnýjaður.  

Sportabler. Í lok ársins 2021 var það tilkynnt að notkun á Felix, félags- og skilakerfi ÍSÍ og UMFÍ væri að líða 

undir lok. Landsamband Hestamanna (LH) gerði samning við Sportabler (Abler) fyrir hönd sinna aðildarfélaga 

um Sportabler shop sem er félagskerfi og greiðslukerfi sem kemur með vefverslun. Kostnaður félagsins vegna 

þess nemur um 18200kr en hefði verið mun hærri ef félagið hefði samið sjálft við Sportabler eða um 150 

þúsund.  

Allt félagatal Ljúfs hefur verið flutt yfir í Sportabler og skráning á námskeið og aðra viðburði mun fara þar 

fram. Við hvetjum því félagsmenn til að stofna þar aðgang og passa að allar upplýsingar þar séu rétt skráðar.  

Mál er snúa að hesthúsahverfinu í Vorsabæjarvöllum 
Tað. Losa átti tað úr hesthúsahverfinu árið 2022 en vegna anna hjá verktaka hefur það tafist og mun 

vonandi vera gert sem fyrst. Það er tillaga stjórnar að þetta verið ekki gert framvegis á kostnað félagsins þar 

sem það skýtur skökku við að félagið greiði fyrir losun taðs hjá lítilli prósentu félagsmanna. Stjórn leggur til að 

hesthúsaeigendur taki sig saman og sjái um þetta mál sjálfir.  

Lýsing. Árið 2021 samþykkti bæjarstjórn Hveragerðisbæjar styrk vegna lýsingar upp í dal. Tafir hafa orðið á 

því að þetta hafi komist í framkvæmd á vegum bæjarins þar sem tilboð í jarðvinnuna fór fram úr áætlun en 

búið að er kaupa ljósastaurana. Bíðum við því nú bara eftir næstu skrefum hjá bænum.  

Tiltektardagur. Beiti- og mannvirkjanefnd hélt tiltektardag í ágúst og þakkar stjórn félagsmönnum kærlega 

fyrir að hafa tekið þátt í honum og gert svæðið snyrtilegt. Gaman var að sjá hesthúsaeigendur mála hús sín 

og gerði. Það er von okkar að fólk haldi áfram að huga að útliti hverfisins.  

Rúllustæði. Töluverður tími stjórnar fór í umræður um rúllustæði upp í dal.  

Samkvæmt deiluskipulagi síðan 1997 er rúllustæðið um 500fm og staðsett hinum megin við veginn hjá 

Vorsabæjarvöllum 1, þar sem núna er randbeitarhólf 15. Þetta rúllustæði hefur aldrei verið sett í framkvæmd 



með því undirlagi sem til þarf og því beitilandi sem myndi glatast.  

Óformleg beiðni barst frá félagsmanni í byrjun september og formleg beiðni frá sama félagsmanni í loks 

september. Ákveðið var að heimila allt að tvær rúllur við hvert hesthús og heimila í heildina 15 rúllur vestan 

megin við Vorsabæjarvelli 1-3, sem skiptist á þrjá aðila.  

Kerrustæði. Einnig var til umræðu kerrustæði sem er sunnan megin við félagsheimilið. Ekki er ætlast til 

þess að aðrar kerrur verði geymdar þar. Traktor félagsins er geymdur á kerrustæðinu.   

Önnur mál er snúa að Vorsabæjarvöllum 
Zipline. Vinna við Zipline-ið hófst á haustdögum 2022. Ljóst er að sviflínan mun fara yfir reiðstíginn við 

Hengadalsá og unnið er að því að finna lausn á því máli með skipulagsfulltrúa Hveragerðisbæjar.   

Golfvöllurinn. Golfvöllurinn hefur óskað eftir því við Hveragerðisbæ að fá að stækka völlinn í vesturátt, 

samkvæmt deiluskipulagi. Það þýðir að gamli vegurinn vestan golfvallarins mun taka á sig beygju og liggja 

meðfram „Bólu-stykkinu“.  

Árhólmar. Samþykktar hafa verið framkvæmdir á Árhólmasvæðinu og mun félagið missa það stykki sem 

beitiland þegar framkvæmdir hefjast þar.  

Hengill Ultra. Hengill ultra hlaupið fór fram í júní. Góð samskipti voru við skipuleggjendur hlaupsins og 

höfðu þeir fullan skilning á athugasemdum okkar, varðandi lokanir á reiðstígum og litlu flöggunum sem voru 

með fram hlaupaleiðunum. Að þessu sinni voru hlið sett upp eins seint og unnt var og tekin niður um leið og 

þeirra var ekki lengur þörf. Flöggin voru svo öll fjarlægð um klst eftir seinasta hlaupara.  

Fundir aðildarfélaga 
LH landsþing Ragnhildur - formaður, Cora – gjaldkera og Þórunn – ritari voru þingfulltrúar Ljúfs á Landsþing 

LH í byrjun nóvember 2022  

HSK þing. Nicolas Gadanyi var fulltrúi Ljúfs á þingi HSK en mikilvægt er fyrir HM Ljúf að senda fulltrúa á það 

þing vegna Lottógreiðslna.  

Rangárbakkar. Helga Ragna Pálsdóttir og Ragnhildur Gísladóttir (sjálfkjörin) voru fulltrúar Ljúfs á Aðalfundi 

Rangárbakka sem haldin var í september einnig mættu þær á fund vegna Landsmóts sem haldið var á 

Rangárbökkum í sumar.  

Önnur mál 
Landsmót. Loksins var haldið Landsmót. Eins og flestir vita var landsmótið haldið á Rangárbökkum í júlí 

2022. Landsmótið átti að vera 2020 en vegna Covid þurfti að fresta því. Öll aðildarfélög Rangárbakka voru 

beðin að leita eftir sjálfboðaliðum og voru félagsmenn Ljúfs fljótir að svara kallinu og sinntu um 125 tímum í 

sjálfboðavinnu. Þökkum við þeim sjálfboðaliðum kærlega fyrir.  

Félagið átti einnig þrjá fulltrúa í barnaflokki sem voru félagi sínu til sóma.  

Jakkar. Útivistarjakkar, merktir félaginu munu verða boðnir félagsmönnum til kaups á vormánuðum.  

 


